Вӧрса пӧжаръяс кусӧдӧм вылӧ лицензия бырӧдӧмыс отсалас бурджыка тышкасьны бикӧд

Коми Республикаса Юралысь Вячеслав Гайзер бура донъяліс российскӧй законодательствоын вежсьӧмъяссӧ, мый серти дзикӧдз бырӧдісны вӧрса пӧжаръяс кусӧдан удж вылӧ лицензия.

«Водзынджык лӧсялана лицензияыс вӧлі сӧмын Коми Республикаса вӧрса пӧжаръяс кусӧдан шӧринлӧн да ӧткымын гырысь арендаторъяслӧн. Тайӧ ёна сьӧктӧдіс ӧдйӧ кусӧдны вӧрса пӧжаръяс, сы вӧсна мый тайӧ уджас позис кыскыны этша вын да средство. Сэк жӧ, миян республикалысь ыджыд мутассӧ да уна вӧрсӧ тӧд вылӧ босьтӧмӧн вермас лоны сэтшӧм серпас, кор ыджыд сотчӧминъясыс некымын и найӧ ӧта-мӧдсьыныс ылынӧсь. Татшӧм случайяс дырйиыс лицензирование бырӧдӧмыс отсалас бурджыка тышкасьны бикӧд вӧр участокъясса став арендаторлысь, мукӧд юридическӧй кывкутысьлысь вынъяс кыскӧмӧн да республикаса олысьясӧс отсӧг вылӧ корӧмӧн», - бура донъяліс российскӧй законодательствоын вежсьӧмъяссӧ Коми Республикаса Юралысь Вячеслав Гайзер. 
***«Торъя удж сикасъяс лицензируйтӧмын Россия Федерацияса Веськӧдлан котырлӧн ӧткымын актӧ вежсьӧмъяс пыртӧм йылысь» 2015 во косму тӧлысь 28 лунся 403 №-а шуӧмӧн РФ Веськӧдлан котыр дзикӧдз бырӧдіс вӧрса пӧжаръяс кусӧдан удж вылӧ лицензия. Водзынджык вӧрса пӧжаръяс кусӧдан удж лицензируйтӧм йылысь тшӧктӧмсӧ вӧлі киритӧма торъя сикас удж лицензируйтӧм йылысь федеральнӧй оланпасысь.
